
Dato 2024-11-06 

 Detaljregulering ny barnehage Hallingmo - trafikkvurdering 

1. Innleiing / bakgrunn 

I samband med reguleringsplanen for ny barnehage i Gol, er det i dette notatet gjort ei vurdering av trafikale 
konsekvensar av ny barnehage med tilhøyrande endra arealbruk. 

Lokalisering av barnehagen er i nordre delen av sentrum. Plan ID er 3324 2024001. Barnehagen er planlagt 
å overta dagens tilsettparkering for tilsette ved Gol barne- og ungdomsskule. Parkeringsplassen er i den 
sørlege delen av barnehagetomta. Lokaliseringa for den planlagde barnehagen er synt i figuren nedanfor. 

 
Figur 1-1: Tomt for lokalisering av ny barnehage (norgeskart.no) 

2. Dagens situasjon i området 

Denne delen av Gol (sentrum) ber preg av at det er gjennomført ein del tiltak og endringar dei siste 10 åra. 
Trafikale løysingar er såleis relativt nye og med tilsvarande god standard. Det er såleis eit godt grunnlag for 
å kunne sikre god trafikktryggleik i området. 

I det store delar av Gol sentrum har gater/vegar fartsgrense 30 km/t. Krav til fysisk separering mellom ulike 
trafikantgrupper er då mindre strengt enn om det er fartsgrense 50 km/t. 

 
Figur 2-1: Fartsgrenser i sentrumsområdet (vegkart.atlas.vegvesen.no) 

Det er i dag bra utbygd med gang- og sykkelvegar/fortau langsetter dei viktigaste vegane, og det også ein 
del "snarvegar" som lettar ferdsla for gåande og syklande i området. I tillegg til ordinære gangfelt er det også 
planskilt kryssing ved viktige kryssingspunkt. Veglys langsetter det "nye" vegnettet har også relativt god 
standard. I utgangspunktet er det eit trafikksikkert trafikkmiljø. Atterhaldet er at drift/vedlikehald opprettheld 
standarden på vegar og trafikkutstyr.   

Tilkomst mellom planområdet og 
overordna vegnett er via kv. 
Sentrumsvegen og kv. Svøovegen. I 
sistnemnde veg er det innregulert 
sykkelfelt mot nord (i motbakken). 

Figur 2-2: Kv. Svøovegen med fortau og sykkelfelt med lite synleg 
oppmerking (Google Streetv View, mai 2023) 

Figur 2-3: Fortau/gangvegar, einvegsregulering og stengingar. Tilsettparkering skulen, stad for å levere/hente skuleborn. 
(figurgrunnlag kommunekart.com) 

Det er ikkje lokalbuss som trafikkerer i området. Det er heller ikkje noko tenleg busstilbod med haldeplass 
langsetter fv. 51 i nærleiken av skulen og planområdet. Det er om lag 30 høgdemeter i skilnad mellom 
(handels)sentrum og planområdet.  

Særtrekk ved dagens trafikkregulering og vegsamband: Skulen, idrettsanlegget og verksemder / husstandar 
med tilkomst via Tronderudvegen har berre Svøovegen - Sentrumsvegen som samband til næraste 
overordna vegnett. Aust for planområdet er Tronderudvegen/Robølevegen stengd for gjennomkøyring. Dette 
er i tillegg smale vegar som er lite egna for særleg trafikk. 

Svøovegen framstår som lokal samleveg i gatehierarkiet, medan Sentrumsvegen også har tilleggsfunksjon 
som hovudgate. For ein del av dagens biltrafikk i dette området vil truleg raskare/kortare veg til fv. 51 vere å 
foretrekke:  

Kryss på fv. 51: 
Sagvegen nord for skulen er tilkomstveg til eit 
mindre bustadområde, og gir ikkje samband 
mot skulen/idrettsanlegget. Fv 51 har oppgitt 
ÅDT (2023) på 2300 køyretøy/dag ved krysset.  

Sislevegen sør for skulen er berre tillaten for 
utkøyring til fv. 51, og vegen er einvegsregulert 
nordover frå Sentrumsvegen i sentrum. Det er 
ikkje tillate med gjennomkøyring frå Svøovegen 
til Sislevegen. Fv. 51 har oppgitt ÅDT (2023) på 
2300 køyretøy/dag ved krysset. 

Krysset fv.51/kv. Sentrumsvegen har Y-form, 
og er krysset mange må køyre gjennom for 
kome til/frå planområdet. Fv. 51 vest (over 
brua) har ÅDT (2023) 5000 køyretøy/dag. Fv. 
51 har ÅDT 2300 køyretøy/dag vidare nordover, 
dvs. forbi kryssa med Sislevegen og Sagvegen. 
Like vest for krysset har fv. 51 kryss med rv. 52, 
som igjen har kryss med rv. 7. 

Kryss på rv. 7: 
I tillegg til krysset med rv. 52, har rv. 7 to kryss 
med vegsamband vidare til Gol sentrum og 
Sentrumsvegen. Kryssa er sør og aust for 
sentrum. 

 
Registrerte trafikkulykker: 
Politirapporterte trafikkulykker etter 01.01.2014 
gir ingen indikasjonar på at det er trafikkfarlege 
tilhøve i området. Det er to registrerte ulykker 
på fv. 51: Ei ulykke i samband med avsving til 
Sentrumsvegen, og ei møteulykke i samband 
med forbikøyring. Ved den vidaregåande 
skulen er det registrert ei ulykke i samband 
med traktorvelt på parkeringsplass.  

 

 

• Det er eit godt tilbod for ulike trafikantgrupper med unntak av dei som reiser med buss. 
• Det er "lang veg" mellom planområdet og overordna vegnett (fv. 51). 

  

Figur 2-4: Kryss f. 51/kv. Sagvegen (kommunekart.com) 

Figur 2-5: Kryss fv. 51/kv. Sislevegen 

Figur 2-6: Kryss fv. 51/kv. Sentrumsvegen (kommunekart.com) 

3. Planlagt tiltak, ny barnehage og ny parkeringsplass for skulen 

Det er planlagt ein barnehage med 6 avdelingar og 120 born. To avdelingar er også tenkt som eit utvida 
tilbod med avlastingstilbod, dvs. tidvis døgndrift. Ein konsekvens av planen er at tilsettparkeringa for skulen 
får ny lokalisering.   

 
Figur 3-1: Skissert løysing for framtidig situasjon (Map arkitekter, sept. 2024) 

3.1 Barnehagen 

Gol kommune har gjennomsnittleg 5,2 born pr. tilsett (kjelde: barnehagefakta no), noko som tilseier om lag 
23 tilsette. Tilsettparkering for barnehagen er tenkt ved idrettsbygget, ein stor parkeringsplass som er lite i 
bruk på dagtid. 

Den nye barnehagen skal overta parkeringsarealet til skulen. Dette blir "trafikkpunktet" for levering/henting 
av barn, renovasjon og varelevering. Parkeringsarealet har 53 plassar i dag, jf. figur 2-3. Ved etablert 
barnehage kan delar av parkeringsarealet eventuelt nyttast til anna føremål: Ved levering og henting er det 
neppe så mange til stades samstundes at ein treng alle desse parkeringsplassane. Ved 
tilstellingar/særskilde arrangement har ein parkeringsplassen ved idrettsbygget som supplement. 



Notat 

Oppdragsgiver: Gol kommune 
Oppdragsnr.: 52407587   Dokumentnr. T01 

  2024-11-06  |  Side 6 av 7  

3.2 Trafikkløysing / parkering skulen 

Ny parkeringsplass for tilsette ved skulen er planlagt å vere sør for skulen. Tilkomst til den nye 
parkeringsplassen er planlagt via dagens tilkomstveg som har avkøyring i Svøovegen. Ny lokalisering av 
parkeringsplass vil i utgangspunktet ikkje medføre trafikkendring. I skissert løysing er det vist ein auke frå 53 
til 65 p-plassar. Det er naturleg å tilpasse endra parkeringsbehov i samband med ny lokalisering. 

 

4 Trafikkendring 

Tilsettparkering for skulen: 
Som tidlegare nemnt vil tilsettparkeringa for skulen i utgangspunktet ikkje føre til auka totaltrafikk. Men 
trafikken vil ikkje lenger køyre heile Svøovegen. Med dagens 53 parkeringsplassar, noko ledig kapasitet og 
noko fleirbruk av same plassen, kan ein anslå at trafikken måndag-fredag er om lag 100 køyretøy/dag 
(tur/retur). Trafikken vil vanlegvis vere størst i for- og etterkant av ordinær skuletid. 

Bruk av skulen utanom skuletid: 
Omfanget på annan bruk av skulen er ikkje kjent. Biltrafikk i tilknyting til dette vil vere spreidd over større 
tidsrom samanlikna med trafikk av tilsette ved skulen. Fordelt over ein heil ettermiddag/kveld kan trafikken 
kanskje utgjere om lag 100 køyretøy/dag. 

Tilsettparkering for barnehagen: 
Biltrafikk av tilsette ved barnehagen er "ny" trafikk. Antatt 20-25 tilsette (årsverk). Ikkje alle køyrer bil, nokre 
deltidsstillingar, nokre har ein ekstratur i løpet av arbeidsdagen. Anslag er om lag ei trafikkmengd måndag-
fredag på om lag 40 køyretøy/dag. 

Med lang ordinær opningstid for barnehagen vil det vere noko fleksibel start og slutt for dei. Det er planlagt at 
ein skal kunne nytte parkeringsarealet ved idrettshallen. Her er det god kapasitet på dagtid. Det er etablert 
fortau langsetter Tronderudvegen frå avkøyringa til idrettshallen og vestover til Sagvegen. I kryssingspunktet 
med Svøovegen er det gangfelt. 

Trafikk til ny barnehage: 
Biltrafikk i samband med å levere/hente born i barnehagen er "ny" trafikk, og utgjer i utgangspunktet 4 
bilturar/dag. Eit utgangspunkt er at om lag 120 born medfører 480 køyretøy/dag måndag-fredager. Fylgjande 
reduksjonar vil deretter spele inn: 

• Fleire born i same bil, søsken og anna samkøyring. 
• Ikkje alle born har biltransport (sykkel, gange). 
• Kombinert transport med arbeidsreiser mm. For den som bur i tilknyting til Tronderudvegen vil ein ny 

barnehage ikkje medføre nyskapt trafikk. 
• Sjukdom, deltidsplassar og anna fråver. 

Eit overslag er at dette utgjer om lag 300 nye køyretøy/dag i Svøovegen måndag-fredag. Tidsperiode når det 
er mest trafikk i samband med levering/henting er venteleg i for- og etterkant av normalarbeidstida for 
yrkesaktive. Det inneber igjen at mesteparten av denne trafikken vil skje før og etter skulestart. 

Øvrig trafikk til barnehagen: 
Renovasjon, varelevering og noko besøkstrafikk. I sum vil dette kanskje utgjere om lag eitt besøk/dag, dvs. 2 
køyretøy/dag. Ein kan rekne at slik trafikk vil vere "midt på dag". 

Oppsummering – nyskapt trafikk: 

I kryssområdet ved Sentrumsvegen kan ein forvente at Svøovegen vil få 300-350 fleire køyretøy/dag enn i 
dag. Dette er trafikk som er relatert til ny barnehage. Trafikk til/frå skulen er uendra.  

I nordre del av Svøovegen vil trafikkendringa bli 100-150 fleire køyretøy. Trafikk av tilsette ved skulen og 
bruk av skulen utanom skuletid nyttar ny parkeringsplass sør for skulen.  

 

5 Vurdering av overordna vegsystem 

Som før nemnt er dagens trafikkløysing litt spesiell ved at det berre er Sentrumsvegen/Svøovegen sør for 
planområdet som gir samband mellom planområdet og overordna vegnett. Fylkesveg 51 er like vest for 
planområdet. 

Gjennomsnittleg døgntrafikk (ÅDT) på fylkesveg 51 vest for planområdet i 2023 er oppgitt til 2300 
køyretøy/dag. Trafikk på fylkesvegen er prega av relativt mykje ferie- og fritidstrafikk, og med mest trafikk i 
periodar når det er lite ordinær (lokal) trafikk. Trafikk til/frå mellom anna Petterbråten nord for planområdet 
ser ut til å utgjere om lag 400 køyretøy/dag ut frå opplysningane i NVDB/vegkart.no. Fv. 51 har fartsgrense 
40/50 km/t vest for planområdet. Med slik regulering kan ein forvente at det er både kryss og avkøyrsler, jf. 
omtale i gatedelen i Statens vegvesen si Handbok N100. Det er fleire avkøyrsler på strekninga, men dei to 
kryssa med Sagvegen og Sislevegen har eigentleg lite trafikk til/frå fv. 51 i høve til kva ein kan forvente.  

Meir bruk av Sagvegen eller Sislevegen vil gi ein meir direkte tilkomst mellom denne delen av Gol og 
overordna vegnett. Det vil gi eit mindre sårbart vegsystem for denne delen av Gol sentrum. Teknisk 
utfordringar med eventuelt meir trafikk i kryssa, og bakgrunn for dagens regulering er ikkje vurdert nærare i 
dette notatet. 

 

6 Oppsummering 

➢ "All" biltrafikk til/frå planområdet /ny barnehage går via Svøovegen. Det er ein godt regulert veg med 

trafikksikre løysingar. 

➢ Ved krysset med Sentrumsvegen kan det bli 300-350 fleire køyretøy/dag (måndag-fredag) i Svøovegen 

når barnehagen er fullt utbygd med om lag 120 plassar. 

➢ Ved krysset med Tronderudvegen kan ein rekne 100-150 fleire køyretøy/dag (måndag-fredag). 

➢ Vegsystemet er sårbart ved at det berre er ei vegrute til/frå denne delen av Gol; 

Svøovegen/Sentrumsvegen. Alternative vegruter bør vurderast. 

